
Հայաստանի Հանրապետության ու Վերակառուցման և զարգացման միջազգային բանկի միջև ստորագրված <<Համայնքային ջրամատակարարման ծրագիր>> վարկային համաձայնագրին հավանություն տալու մասին>>  ՀՀ կառավարության արձանագրային որոշման նախագծի վերաբերյալ
Համայնքային ջրամատակարարման ծրագիրը նպատակաուղղված է համակարգում բարեփոխումների շարունակականության ապահովմանը, ձեռք բերված արդյունքների պահպանմանն ու զարգացմանը, ջրամատակարարման և ջրահեռացման ծառայությունների որակի բարելավմանը:
Համայնքային ջրամատակարարման ծրագրով նախատեսվում է Մասիս, Էջմիածին ու Աշտարակ քաղաքների և հարակից մի շարք գյուղական բնակավայրերի ջրամատակարարման համակարգերի առավել կենսական, անհապաղ լուծում պահանջող խնդիրներին ուղղված միջոցառումների իրականացումը և դրանց արդյունքում բնակչության հուսալի և անվտանգ ջրամատակարարման ապահովումը: 
Ծրագրի իրականացման արդյունքում նշված բնակավայրերում էականորեն կավելանա ջրամատակարարման տևողությունը, կնվազեն ջրակորուստները, կապահովվի խմելու ջրի ստանդարտներին համապատասխան ջրամատակարարում:

Ծրագրի ընդհանուր գումարը կազմում է 18.0 մլն ԱՄՆ դոլար, այդ թվում` Վերակառուցման և զարգացման միջազգային բանկի կողմից տրվող վարկի գումարը կազմում է 15.0 մլն ԱՄՆ դոլար, Հայաստանի կառավարության կողմից` 3.0 մլն ԱՄՆ դոլար: Վարկը տրվում է 10 տարվա արտոնյալ շրջանով և 25 տարվա մարման ժամկետով:

Որոշման նախագծի ընդունումը կնպաստի վերը նշված ներդրումային ծրագրի հաստատմանը և արդյունավետ իրականացմանը:

